
1. SARRERA  
 
 
Txosten honetan aztertzen da zenbateko eragina izango duen Gipuzkoako Foru 
Ogasunaren zerga-bilketan eta generoaren ikuspegitik, 2103an indarrean 
sartuko den Aberastasunaren eta Fortuna Handien gaineko Zerga onartzen 
duen Foru Arau Proiektuak.  
 
Zerga hori zerga berria denez, kalkulatu nahi da zenbateraino aldatuko den 
zerga-bilketa, baldin eta arau proiektu berria aplikatzen bada. Aurreko 
ekitaldiarekiko zerga-bilketa iturri berria suposatzen duen aldetik. 
 
Proiektuan alderdi normatibo berritzaileak proposatzen dira. Eta zerga-bilketan 
eragina neurtze aldera, proiektua osatzen duten arauen aplikazioz zein kuota 
likido lortuko litzatekeen kalkulatzen da. Horretarako, 2011. ekitaldiko 
Ondarearen gaineko Zergaren datuak hartu dira erreferentziatzat, aitortzaileen 
kopurua zein oinarri ezargarriaren osaerari dagokionez; eta baita, Foru 
Ogasunaren esku dauden beste zenbait datu ere.  
 
Txosten honek beste lau atal ditu sarrera honekin batera. Bigarrenean, 
proiektuaren ezaugarri nagusiak zerrendatzen dira. Hirugarren atalean, foru 
arau proiektuak zergabilketan izango duen eragina kuantifikatu da. Laugarren 
atalean, foru arau honen generoari buruzko txostena aurkezten da. Eta azken 
atalean, 2011ko Ondarearen gaineko Zergarekin konparatzen da. 

2. FORU ARAU PROIEKTUAREN EZAUGARRI NAGUSIAK 
 
 

Zergaren xedea 
 
Zergaren xedea da pertsona fisikoen aberastasuna zergapetzea, betiere 
aberastasuna haien titulartasuneko eduki ekonomikoko ondasun eta 
eskubideen multzo gisa ulertuta, zorrak eta obligazioak kenduta. 
 
 
Zerga-gaia 
 
Obligazio pertsonalari dagokionez, zerga-gaia zergadunak mundu osoan duen 
aberastasunaz osatuta dago eta, obligazio errealari dagokionez, aldiz, 
zergadunak estatu espainiarraren lurraldean dituen ondasun eta eskubideez 
 
 
Hobaria edo salbuespena duten ondasun eta eskubideak 
 

• Jarduera ekonomikoei lotutako elementuek eta entitate jakin batzuetako 
partaidetzak zergaren kuota osoan %75eko hobaria izango dute. 

 

• Ohiko etxebizitza salbuetsita dago, gehienez 300.000 euroraino. 

 

• Etxeko ostilamendua salbuetsita dago, baina 10.000 eurotik gorako banakako 
elementuak kanpoan geratzen dira. 

 

• Euskal Autonomia Erkidegoan kokatuta dauden espezie autoktonoko basoak 
salbuetsita daude, gehienez 100.000 euroraino. 

 

• Energia berriztagarrien instalazioak salbuetsita daude, gehienez 100.000 
euroraino. 

 

• Jendeak oro har erabiltzekoak diren bidexka, terreno eta instalazioak 
salbuetsita daude, haien onura kasuan kasuko Herri Administrazioak aitortu 
duenean. 

• Erabilera nagusia nekazaritza, abeltzaintza, erlezaintza edo basogintza duten 
ondasun eta eskubideak salbuetsita daude, baldin eta horrelako jarduerak 
pertsona fisikoek egiten badituzte pertsonalki eta zuzenean, eta jarduera 
horiek zergadunaren errenta iturri nagusia ez badira, gehienez 100.000 
euroraino. 

 
 
Oinarri ezargarria 
 
Oinarri ezargarria horrela kalkulatzen da: zergadunaren titulartasuneko 
ondasun eta eskubideen balioaren (izaera errealeko zama eta kargen 
zenbatekoa gutxituta, ondasun edo eskubideen balioa murrizten dutenean) eta 
zergadunak erantzun behar dituen zorren eta obligazio pertsonalen arteko 
diferentzia moduan. 
 
 
Minimo salbuetsia eta oinarri likidagarria 
 
Obligazio pertsonalean oinarri likidagarria zehazteko, oinarri ezargarria 700.000 
eurotan murrizten da, minimo salbuetsiaren kontzeptuan.  
 
Hasiera batean, obligazio errealaren kasuetan, ondare likidagarria bat etortzen 
da oinarri ezargarriarekin, salbu frogatzen bada zergadunaren aberastasun 
osoa, bere ondare elementuak zer lurraldetan dauden kontuan hartu gabe, 
700.000 eurotik beherakoa dela eta indarrean dagoen araudian paradisu 
fiskaltzat hartuta dauden edo Espainiako Erresumarekin informazio trukerako 
akordiorik ez duten herrialdeetan egoiliarra ez bada. 
 
 
Tarifa 
 
Lau tarte ditu tarifak, eta %0,25etik %1era doaz tasak. 
 

Tarifa 

Oinarri 
likidagarria 
(goi muga) 

Kuota osoa 
Oinarri 

likidagarriaren 
gainerakoa 

Tasa 

0 0 500.000 0,25% 
500.000 1.250 1.000.000 0,50% 

1.500.000 6.250 1.500.000 0,75% 
3.000.000 17.500 Hortik gora 1,00% 

3. FORU ARAU PROIEKTUAK DAKARREN ERAGINA 
ZERGABILKETAN 
 
 
Proiektuak zerga-bilketan izango duen eragina kalkulatzeko oinarri gisa 2011 
ekitaldiko Ondarearen gaineko Zergako datuak erabili dira (2012an egindako 
aitorpena). Horrez gain, orain zergapetzen diren zenbait ondasun eta eskubide 
zerga hartatik salbuetsita zeudenez, Foru Ogasunaren esku dauden beste 
zenbait datu ere erabili dira; esaterako, entitate jakin batzuetako partaidetzak 
(hemen, kontuan izan behar da, soil-soilik hartu direla Gipuzkoan eragiketak 
egiten dituzten sozietateen partaidetzak). Bestalde, ezinezkoa izan da jarduera 
ekonomikoei lotutako elementuen salbuespena ezabatzeak izango duen eragina 
aurreikustea, izan ere ez dugu lortu datu egokirik hori egiteko. 
 
Beraz, azpimarratu beharra dago txosten honetan ematen diren aurreikuspen 
eta datuak, betiere, gutxienezko zenbatekoak izango dira. 
 
Zerga berri honek 2013ko ekitaldian izango du eragina (2014an aurkeztu 
beharreko aitorpenak). 
 
Hori guztia kontuan izanda, emaitza hauek aurreikusten dira: 
 

  
Aitorpen  kopurua 6.861 

Zerga-bilketa  (eurotan) 44.645.056 
 
 
Beraz, Aberastasunaren eta Fortuna handien gaineko Zerga ezartzeak 44,6 
milioi euro suposatuko ditu zerga-bilketan, eta 6.861 zergadunei eragiten dio, 
gutxienez. 
 
 
 
3.1. Zergapetutako aberastasuna 
 
Zergaren ondorioz zergapetzen den aberastasunaren balioa 14.235 milioi 
eurokoa da. Hau da, zergadun bakoitzeko 2.074.724 euro. 
 
Ondorengo taulan ikusten den bezala, aberastasun horren gehiengo nagusia 
balore higikorrak dira: 5.110 milioi euro, eta guztiaren %35,9. Ondoren, orain 
arte salbuetsita zeuden entitate jakin batzuen partaidetzak daude (3.826 milioi 
euro; %26,9). Ondasun higiezinak, berriz, 3.430 milioi euroko balioa dute 
(guztiaren%24,1), eta gero gordailuak datoz (1.641 milioi euro; %11,5). 



 

 

6 

Gainerako ondasun eta eskubideak aberastasun guztiaren %3,1 metatzen dute 
(441 milioi euro); eta zorrak, berriz, 213 milioi eurokoak dira. 
 
 

Aberastasunaren banaketa 
1 Ondasun higiezinak  3.429.807.077 24,1 
2 Gordailuak 1.641.007.753 11,5 
3 Balore higikorrak 5.110.228.176 35,9 

4 
Entitate jakin batzuen partaidetzak 
(ezabatutako salbuespena) 3.825.752.031 26,9 

5 Gainerako ondasun eta eskubideak 440.899.400 3,1 
6 Zorrak  213.011.665 1,5 
7 Guztira (1+2+3+4+5-6) 14.234.682.772 100,0 

Zenbatekoak eurotan 
 
Aberastasun hori zergadunen artean nola banatzen den aztertuta, zera ikusten 
da:  
 
• 5.119 zergadunek (guztiaren ia-ia  %75ak)  2.000.000 euro baino gutxiagoko 

aberastasuna dute. 
 
• 10 milioi euro baino gehiagoko aberastasuna duten 126 zergadun daude 

(guztiaren %1,8), eta guztira aberastasun osoaren %17,1 metatzen dute. 
Zergadun horiek bataz beste 19 milioi euro baino gehiagoko aberastasuna 
dute. 

 
 

Aberastasuna Aberastasunaren tarteak 
(eurotan) 

Aitorpen 
kopurua Guztira % Bataz beste 

0 1.000.000 2.208 32,2 1.807.346.394 12,7 818.545
1.000.000 2.000.000 2.911 42,4 4.042.374.967 28,4 1.388.655
2.000.000 3.000.000 786 11,5 1.906.310.246 13,4 2.425.331
3.000.000 4.000.000 349 5,1 1.204.570.059 8,5 3.451.490
4.000.000 5.000.000 172 2,5 769.688.920 5,4 4.474.936
5.000.000 6.000.000 134 2,0 731.708.774 5,1 5.460.513
6.000.000 7.000.000 58 0,8 373.939.956 2,6 6.447.241
7.000.000 8.000.000 53 0,8 393.327.213 2,8 7.421.268
8.000.000 9.000.000 40 0,6 339.182.611 2,4 8.479.565
9.000.000 10.000.000 24 0,3 228.022.685 1,6 9.500.945

> 10.000.000 126 1,8 2.438.210.947 17,1 19.350.881
GUZTIRA 6.861 100,0 14.234.682.772 100,0 2.074.724

   Zenbatekoak eurotan

3.2. Eragina zerga-bilketan oinarri likidagarriaren tarteen arabera 
 
Proiektuaren arabera, oinarri likidagarria zehazteko, oinarri ezargarria 
(aberastasuna) 700.000 eurotan murrizten da, minimo salbuetsiaren 
kontzeptuan. Horrela, aitortutako oinarri likidagarria guztira 9.472 milioi 
eurokoa izango da.  
 
Zerga-bilketaren eragin osoa oinarri likidagarriaren (aberastasuna ken minimo 
salbuetsia) tarteen arabera banatzen badugu, ondoko emaitzak lortzen ditugu: 
 
 
• Milioi euro bat baino gutxiagoko oinarri likidagarria 4.587 zergadunek 

aitortuko dute (%66,9). Eta horiek, zergaren %10, 0 ordainduko dute; bataz 
beste 973 euro. 

 
• Aldiz, taularen beste muturrean dauden 105 zergadunek (10 milioi euro 

baino gehiagoko oinarri likidagarria dutenak) 14,1 milioi euro ordaindu 
beharko dituzte; (135.086 euro bataz beste). Hau da, zergadun guztien 
%1,5ak zergaren %31,8 ordainduko du. 

 
 

Oinarri likidagarriaren 
tarteak (eurotan) 

Aitorpen 
kopurua Ordaintzeko kuota 2013 

0 1.000.000 4.587 66,9 4.464.139 10,0 973 
1.000.000 2.000.000 1.168 17,0 5.845.286 13,1 5.005 
2.000.000 3.000.000 422 6,2 4.391.306 9,8 10.406 
3.000.000 4.000.000 201 2,9 3.235.152 7,2 16.095 
4.000.000 5.000.000 150 2,2 3.610.632 8,1 24.071 
5.000.000 6.000.000 77 1,1 2.136.026 4,8 27.741 
6.000.000 7.000.000 55 0,8 1.996.603 4,5 36.302 
7.000.000 8.000.000 40 0,6 1.656.793 3,7 41.420 
8.000.000 9.000.000 29 0,4 1.537.934 3,4 53.032 
9.000.000 10.000.000 27 0,4 1.587.123 3,6 58.782 

> 10.000.000 105 1,5 14.184.062 31,8 135.086 
GUZTIRA 6.861 100,0 44.645.056 100,0 6.507 

  Zenbatekoak eurotan 

3.3. Eragina zerga-bilketan sexuaren arabera 
 
 
Aitortzaileen sexuari dagokionez, kopuruaren banaketa nahiko orekatua da: 
%50,8 emakumezkoa da eta %49,2 gizonezkoa. Oinarri likidagarrian, berriz, 
gizonezkoen pisua zertxobait handiagoa da (%53,1). 
 
 

Ordaintzeko kuota 2013 
Sexua Aitorpen 

kopurua Oinarri likidagarria 
Guztira % Bataz 

beste 
Emakumezkoak 3.482 50,8 4.446.484.655 46,9 22.629.971 50,7 6.499

Gizonezkoak 3.379 49,2 5.025.414.171 53,1 22.015.085 49,3 6.515
GUZTIRA 6.861 100,0 9.471.898.825 100,0 44.645.056 100,0 6.507

    Zenbatekoak eurotan
Zergaren ordainketan, berriz, emakumezkoak 22,6 milioi euro ordainduko 
dituzte (guztiaren %50,7), eta bataz beste 6.499 euro. Gizonezkoek 22 milioi 
euro ordainduko dituzte (guztiaren %49,3), eta 6.515 euro bataz beste. 
 
 
3.4. Eragina zerga-bilketan adinaren arabera 
 
 
Aitortzailearen adinaren arabera, gehiengo nagusiak 50 urte baino gehiago ditu: 
zergadun guztien %85,3 suposatzen dute.  
 
 

Ordaintzeko kuota 2013 
Adina Aitorpen 

kopurua Guztira % Bataz 
beste 

< 50 1.011 14,7 7.529.260 16,9 7.447 
> 50 5.850 85,3 37.115.796 83,1 6.345 

GUZTIRA 6.861 100,0 44.645.056 100,0 6.507 
 Zenbatekoak eurotan 

 
Eta ordaintzeko kuotan, zergadunen kopuruaren banaketa errepikatzen da: 50 
urtetik gorako zergadunek 37,1 milioi euro ordainduko dituzte (guztiaren 
%83,1). 50 urtetik beherakoak, berriz, 7,5 milioi euro ordainduko dituzte, 
guztiaren %16,9. Bataz beste, aldiz, adin txikiagokoak gehiago ordaintzen dute: 
7.447 euro. 

4.  FORU ARAU PROIEKTUAK DAKARTZAN ALDAKETEN 
GENERO ERAGINA 
 
 
4.1. Txostenaren oinarriak eta helburua 
 
Euskal Autonomia Erkidegoko 2005eko otsailaren 18ko 4/2005 Legeak, 
Emakumeen eta Gizonen Berdintasunerakoak, 6. artikuluan xedatutakoaren 
arabera, foru administrazioei dagokie foru legeria nolakoa den eta nola 
aplikatzen den begiratzea, emakumeen eta gizonen berdintasun printzipioaren 
arabera. Era berean, 2005eko uztailaren 12ko 6/2005 Foru Arauak, Gipuzkoako 
Lurralde Historikoaren Erakunde Antolaketa, Gobernu eta Administrazioari 
buruzkoak, 70. artikuluan ezarritakoaren arabera, izaera orokorreko xedapenen 
aurreproiektuak egiteko prozeduran, bertan ezarritako neurrien genero 
inpaktuari buruzko txosten bat bildu beharko da eranskin gisa. 
 
 
4. 2. Generoaren ikuspegitik kontuan hartzekoak diren neurriak 
identifikatzea 
 
Dagokigun Foru Arau Proiektuak zerga berri bat ezartzen du: Aberastasunaren 
eta Fortuna Handien gaineko Zerga. Zentzu horretan, foru arau proiektuak 
pertsonengan, emakume nahiz gizonengan, eragin zuzena du, beraien baitan 
duten aberastasuna zergapetzen baitu.  

 
Foru arau honek gizon eta emakumeei zuzenean eragiten dienez, genero 
berdintasunaren printzipioa integratzeko kontuan hartu beharrekoa da. 
 
Dena den, aipatu beharra dago, neurri unibertsal baten aurrean gaudela, hau 
da, ez dago talde zehatz bati bideratua, eta bere helburuak direla:  
 
• Aberastasuna zergapetzen den neurrian, eduki ekonomikoa duen ondasun 

eta eskubideen efizientzia hobetu nahi da, haiek erabili gabe egotea edo 
espekulaziozko erabilera izatea saihestuta. 

 
• Zentsu eta kontrol moduan erabili nahi da, aberastasuna osatzen duen 

ondare elementuetan gertatu daitezkeen aldaketei dagokienez. 
 
• Zerga berriak izaera progresiboagoa ematen dio zerga sistema osoari. 
 
 
Beraz, hurrengo atalean nolabaiteko genero-eragina ondorioztatzen bada ere, 
helburu nagusi horien azpitik kokatuko litzateke beti ere. 

4.3. Genero inpaktuaren balorazioa 
 
Lehen azaldu dugun bezala, Aberastasunaren eta Fortuna Handien gaineko 
Zerga honen genero eragina kalkulatzeko orduan, 2011. ekitaldiko Ondarearen 
gaineko Zergaren datuak hartu dira erreferentziatzat; eta baita, Foru 
Ogasunaren esku dauden beste zenbait datu ere.  
 
Horrela, lortutako emaitzak ondorengo dira: 
 

Ordaintzeko kuota 2013 
Sexua Aitorpen 

kopurua Oinarri likidagarria 
Guztira % Bataz 

beste 
Emakumezkoak 3.482 50,8 4.446.484.655 46,9 22.629.971 50,7 6.499

Gizonezkoak 3.379 49,2 5.025.414.171 53,1 22.015.085 49,3 6.515
GUZTIRA 6.861 100,0 9.471.898.825 100,0 44.645.056 100,0 6.507

    Zenbatekoak eurotan
 
Aurreko taulan ikusi dezakegunez, bai zergadun kopuruan (%50,8 emakumeak, 
%49,2 gizonak), bai ordaintzeko kuotaren bidez egiten dioten ekarpenean 
(%50,7 emakumeak, %49,3 gizonak) emakumeen proportzioa zertxobait 
handiagoa da.  
 
Beraz, zentzu horretan, Aberastasunaren eta Fortuna Handien gaineko Zergak 
neurri handiagoan eragingo die emakumeei. 
 
Hala ere, proiektuak eduki lezakeen genero eragina alde batera utzita, berriz 
ere azpimarratu behar dugu zerga berri honen helburuen artean, besteak beste, 
zerga sistema osoaren progresibitatean aurrera egitea dela, eta ondorioz 
baliabide publikoen banaketa hobea lortzea. Eta horrek aukera gehiago emango 
dituela genero berdintasunaren aldeko politikak aurrera eramateko, eta, oro 
har, gizarte desberdintasunak desagerrarazteko politikak aurrera eramateko. 

5.   KONPARAKETA 2011KO ONDAREAREN GAINEKO 
ZERGAREKIN 
 
 
Gaur egun indarrean dagoen Ondarearen gaineko Zerga 2011 eta 2012 
ekitaldietarako ezarri zen (abenduaren 26ko 6/2011 Foru Araua). Eta Foru Arau 
horrek xedapen indargabetzailean jasotakoaren arabera, 2013ko urtarrilaren 
1etik aurrera indargabetuta geratuko da foru araua bera.  
 
Dena den, eta Ondarearen gaineko Zergaren gabeziak konpontzeko asmoz eta 
jabetzaren gaineko karga modernizatzeko, konpromisoa hartu zen 2013. urtetik 
aurrera zerga berri bat ezarriko zela: orain proposatzen den Aberastasunaren 
eta Fortuna Handien gaineko Zerga. 
 
 
 
 
5.1.  2011ko Ondarearen gaineko Zerga 
 
2011ko Ondarearen gaineko Zergaren datu nagusiak ondorengoak dira: 
 

2011 Ondarearen gaineko Zerga 
Aitorpen kopurua 6.004
Zergapetutako ondarea 10.408.208.136
Oinarri likidagarria 6.262.119.709
Kuota osoa 61.565.589
Muga PFEZrekin 25.690.665
Ordaintzeko kuota 35.874.925
 Zenbatekoak eurotan

  
 
5.2. Konparaketa zerga berriarekin 
 
Bi zergen artean dauden diferentzi nagusiak ondorengoak dira: 
 
• Aitorpen kopurua: gutxienez 857 zergadun gehiagok aurkeztu beharko du 

zerga; batez ere, lehen salbuetsita zeuden jarduera ekonomikoei lotutako 
elementuek eta entitate jakin batzuetako partaidetzak orain zergapetuta 
daudelako.  

 
• Zergapetutako aberastasuna: 3.826 milioi eurotan igotzen da (%36,8 

gehiago); aurrean aipatutako arrazoi beragatik.  

Aldea 
Kontzeptua 

2011              
Ondarearen 

gaineko Zerga 

2013rako 
aurreikuspenak  

Aberastasunaren eta 
Fortuna Handien 

gaineko Zerga Guztira % 

Aitorpen kopurua 6.004 6.861 857 14,3
Zergapetutako ondarea 10.408.208.136 14.234.682.772 3.826.474.636 36,8
Oinarri likidagarria 6.262.119.709 9.471.898.827 3.209.779.117 51,3
Kuota osoa 61.565.589 60.063.005 -1.502.584 -2,4
Muga PFEZrekin 25.690.665 0 -25.690.665 -
Hobaria (jarduerak eta partaidetzak) 0 15.417.956 15.417.956 -
Ordaintzeko kuota 35.874.925 44.645.050 8.770.125 24,4
  Zenbatekoak eurotan

 
 
• Kuota osoa: 1,5 milioi eurotan jaisten da, hau da, %2,4 gutxiago. Hemen bi 

efektu ematen dira: alde batetik, zerga berriaren tarifak tasa txikiagoak ditu 
(handiena %1 da, aurreko %2,5aren aldean), eta ondorioz kuota murriztu 
egiten da. Beste alde batetik, lehen salbuetsita zeuden elementu batzuk orain 
zergapetu egiten dira, eta ondorioz kuota handitu egiten da.  

 
• Muga PFEZrekin: zerga berriarekin desagertu egiten da muga hori. 2011n 

kuota osoa 25,7 milioi eurotan murriztu zen kontzeptu horregatik. 
 
• Hobaria (jarduerak eta partaidetzak): nahiz eta elementu horiek zergapetuta 

egon, gero kuota %75 hobaria dute. Ondorioz, kuota osoa 15,4 milioi 
eurotan murrizten da. 

 
• Ordaintzeko kuota: 8,7 milioi eurotan handitzen da (+%24,4).  
 
 
 
 
 
5.3. Konparaketa sexuaren arabera 
 
 
Aitorpen kopuruari dagokionez, sexuen arteko banaketa orekatuagoa da zerga 
berriarekin: 2013an emakumezkoak zergadun guztien %50,8 izango dira (2011n 
%54,7 izan ziren). Beraz, badirudi lehen salbuetsita zeuden entitate jakin 
batzuen partaidetza horiek, gehienbat gizonezkoen esku zeudela. 

Ordaintzeko kuota  Aitorpen kopurua 
2011 2013 

Sexua 
2011 2013 Guztira % Bataz 

beste Guztira % Bataz 
beste 

Emakumezkoak 3.284 54,7 3.482 50,8 19.271.137 53,7 5.868 22.629.971 50,7 6.499 
Gizonezkoak 2.720 45,3 3.379 49,2 16.603.789 46,3 6.104 22.015.085 49,3 6.515 

GUZTIRA 6.004 100,0 6.861 100,0 35.874.925 100,0 5.975 44.645.056 100,0 6.507 
      Zenbatekoak eurotan

 
 
Eta gauza bera gertatzen da ordaintzeko kuotan: emakumezkoak zerga 
guztiaren %53,7a ordaintzetik, 2013an %50,7a ordaintzera pasako dira. 
Gizonezkoek kontrako ibilbidea egiten dute: %46,3 ordaintzetik %49,3 
ordaintzera pasako dira. 
 
 
5.4. Karga tasa efektiboa 
 
Karga tasa efektiboak esaten digu zergapetutako oinarri likidagarriaren euro 
bakoitzeko zenbat ordaintzen den. 
 
2013ko Aberastasunaren eta Fortuna Handien gaineko Zergaren karga tasa 
efektiboa kalkulatzerakoan doiketa txiki bat egiten dugu oinarri likidagarrian. 
Izan ere, entitate batzuen partaidetzei dagokionez, nahiz eta oinarri 
likidagarrian %100a integratu, ondoren, kuotan %75eko hobaria dute. Beraz, eta 
benetan zergapetzen dena %25a denez, karga tasa efektiboa kalkulatzeko 
partaidetza horien %25 integratzen da oinarri likidagarrian. 
 
Hori horrela, ateratzen diren datuak honakoak dira: 
 
 

  Kontzeptua 
2011              

Ondarearen 
gaineko Zerga 

2013rako 
aurreikuspenak  

Aberastasunaren eta 
Fortuna Handien 

gaineko Zerga 
  Zergapetutako ondarea 10.408.208.136 14.234.682.772
(a) Oinarri likidagarria doitua (*) 6.262.119.709 6.602.584.802
(b) Ordaintzeko kuota 35.874.925 44.645.056
(b) / (a) Karga tasa efektiboa 0,57% 0,68% 

Zenbatekoak eurotan
(*) Konparaketa termino homogeneotan egiteko 2013ko oinarri likidagarriari doiketa 
bat egin zaio: entitateen partaidetzen %25a bakarrik integratu da, gero benetan zerga 
ordaintzen duen zatia. 

Zerga berriarekin karga tasa efektiboa %0,68ra igotzen da (2011n %0,57 izan 
zen). Beraz, zergapetzen diren 100 euro bakoizteko, zerga bezala ordaintzen 
dena da 0,68 euro. 
 
 
5.5. Eragina zerga-bilketan oinarri likidagarri doituaren tarteen arabera 
 
Zerga berriarekin ordaindu beharrekoa 8,7 milioi eurotan handitzen da 
(+%24,4). Baina zenbateko hori modu desberdinean banatzen da oinarri 
likidagarri doituaren tarteen arabera. 
 
• Igoera handiena 10 milioi euro baino gehiagoko oinarri likidagarri doitua 

duten 54 zergadunek jasango dute: 3,9 milioi euro gehiago (+%51,6), bataz 
71.984 euro, eta igoera osoaren %44,3. Horiek, nahiz eta tasa handiena 
nabarmen jaitsi (%2,5etik %1era), gehiago ordaindu beharko dute, alde 
batetik, PFEZrekin zegoen muga ezabatzen delako; eta beste alde batetik, 
lehen salbuetsitako elementuak zituztelako. 

 
• Oinarri likidagarri txikiena dutenak (milioi euro bat azpitik) ere gehiago 

ordaindu beharko dute; bataz beste 357 euro, eta hori gertatzen da gehien 
bat tarifa berrian tasa txikiena igo egiten delako (%0,2tik %0,25era). 

 
Diferentzia Oinarri likidagarri 

doituaren tarteak 
(eurotan) 

Aitorpen 
kopurua 

Ordaintzeko kuota 
2011 

Ordaintzeko kuota 
2013 Guztira Bataz beste % 

0 1.000.000 5.110 74,5 4.715.383 13,1 6.538.061 14,6 1.822.678 357 38,7
1.000.000 2.000.000 1.006 14,7 7.028.799 19,6 7.003.976 15,7 -24.823 -25 -0,4
2.000.000 3.000.000 328 4,8 4.983.375 13,9 5.071.152 11,4 87.777 268 1,8
3.000.000 4.000.000 130 1,9 2.962.781 8,3 3.191.502 7,1 228.721 1.759 7,7
4.000.000 5.000.000 96 1,4 2.913.177 8,1 3.334.926 7,5 421.750 4.393 14,5
5.000.000 6.000.000 46 0,7 1.580.252 4,4 2.071.625 4,6 491.372 10.682 31,1
6.000.000 7.000.000 33 0,5 1.513.319 4,2 1.800.687 4,0 287.369 8.708 19,0
7.000.000 8.000.000 26 0,4 1.126.114 3,1 1.697.251 3,8 571.137 21.967 50,7
8.000.000 9.000.000 17 0,2 713.778 2,0 1.256.647 2,8 542.868 31.933 76,1
9.000.000 10.000.000 15 0,2 811.964 2,3 1.266.099 2,8 454.135 30.276 55,9

> 10.000.000 54 0,8 7.525.983 21,0 11.413.130 25,6 3.887.147 71.984 51,6
GUZTIRA 6.861 100,0 35.874.925 100,0 44.645.056 100,0 8.770.131 1.278 24,4

      Zenbatekoak eurotan
 
 
• Beste tarteak aztertuta ikusten da zenbat eta oinarri likidagarri handiagoa 

orduan eta handiagoa dela igoera. Beraz, esan dezakegu zerga berriarekin 
progresibotasuna handitzen dela.  

 
• Eta hori garbiago ikusten da karga tasa efektiboak tarteka aztertzen 

baditugu: 

o 2011ko Ondarearen gaineko Zergarekin karga tasa efektiboak 

txikiagoak dira lehen tartetik hasita; eta gainera gorabehera 
nabarmenak ditu. Arrazoia zera da: PFEZrekin dagoen muga; 
horrek eragiten du gutxiago ordaintzea, nahiz eta oinarri 
likidagarria handiagoa izan. 

 
o Aberastasuna eta Fortuna Handien gaineko Zergarekin, karga tasa 

efektiboak handiagoak dira, bilakaera zuzenagoa da, eta ez dago 
2011n daude gorabehera handi horiek. Zergaren ordainketa modu 
orekatuagoan banatzen da oinarri likidagarriaren arabera. 

 
 

Karga tasa efektiboak oinarri likidagarri doituaren tarteen arabera 

